
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.

1. <<Հայաստանի Հանրապետության 2012 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի <<Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին>> N 1919-Ն որոշման NN 5, 11 և 12 հավելվածներում կատարել փոփոխություններ ու լրացումներ` համաձայն  NN 1 - 3 հավելվածների:

2. Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության կրթության և գիտության նախարարությանը հատկացնել 112000,0 հազար դրամ (բյուջետային ծախսերի տնտեսագիտական դասակարգման <<Նվիրատվություններ այլ շահույթ չհետապնդող կազ-մակերպություններին>> հոդվածով), որից 100000.0 հազար դրամ, Հայաստանի Հանրապետության բարձրագույն ուսումնական հաստատությունների ուսանողներին կրթաթոշակներ հատկացնելու նպատակով, Հայաստանի երիտասարդական հիմնադրամին տրամադրելու համար և 12000.0 հազար դրամ, Հայաստանի պետական երիտասարդական նվագախմբի համերգային գործունեությունը իրագործելու նպատակով, <<Դասական երաժշտության աջակցություն>> հասարակական կազմակերպությանը տրամադրելու համար:  
3. Հայաստանի  Հանրապետության կրթության և գիտության նախարարին` նվիրաբերության պայմանագրերի հիման վրա սույն որոշման 2-րդ կետով հատկացված 100000.0 հազար դրամը տրամադրել Հայաստանի երիտասարդական հիմնադրամին, 12000.0 հազար դրամը՝ <<Դասական երաժշտության աջակցություն>> հասարակական կազմակերպությանը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

Հայաստանի Հանրապետության կառավարության որոշման նախագծի անհրաժեշտությունը բխում է Հայաստանի Հանրապետության բարձրագույն ուսումնական հաստատությունների ուսանողների որակյալ կրթություն ստանալու, սոցիալական վիճակը բարելավելու և դասական երաժշտության բնագավառում երիտասարդների պատրաստվածության մակարդակը բարձրացնելու պահանջներից:
Ընթացիկ իրավիճակը և խնդիրները.

Հաշվի առնելով բարձրագույն ուսումնական հաստատությունների վճարովի ուսուցման համակարգում ուսանողների ներգրավվածության մեծ ծավալը և ոչ մատչելի ուսման վարձերը Հայաստանի երիտասարդական հիմնադրամը սկսած 2011 թվականից իրականացնում է <<Հայաստանի Հանրապետության բարձրագույն ուսումնական հաստատությունների անվճար համակարգում չընդգրկված, բարձր առաջադիմություն և հասարակական ակտիվություն ունեցող առաջին և երկրորդ կուրսի ուսանողներին կրթաթոշակների տրամադրում>> ծրագիրը, որի արդյունքում 2011 թվականին կրթաթոշակ են ստացել 600 ուսանող, իսկ 2012 թվականին՝ 750 ուսանող: Հաշվի առնելով սոցիալապես անապահով խավերի համար վերոնշյալ ծրագրի արդյունավետությունը և կարևորությունը, վճարովի ուսուցման համակարգում ուսանողների ներգրավվածության մեծ ծավալը, ինչպես նաև ՀՀ-ում գտնվող սիրիահայ ուսանողներին աջակցության անհրաժեշտությունը նախարարությունը առաջարկում է Հայաստանի երիտասարդական հիմնադրամի միջոցով իրականացնել ծրագիր՝ կոչված օգնելու ծանր սոցիալական պայմաններում գտնվող, բարձր առաջադիմություն և հասարակական ակտիվություն ցուցաբերած ուսանողներին, ինչպես նաև նյութական աջակցություն ցուցաբերելու ՀՀ-ում գտնվող սիրիահայ ուսանողներին (նախատեսվում է հատկացնել 60000.0 հազար դրամ՝ ՀՀ ուսանողների ուսման վարձերի փոխհատուցման ծրագրի համար և 40000.0 հազար դրամ՝ սիրիահայ ուսանողների ուսման վարձերի փոխհատուցման համար): Վերոնշյալ ուսանողները, դիմելով Հայաստանի երիտասարդական հիմնադրամ և համապատասխանելով որոշակի չափանիշներին, մրցութային կարգով կստանան ուսման վարձի փոխհատուցում: Ծրագրի իրականացումը նպաստում է կրթության մատչելիությանը, արժևորում է կրթված լինելու գաղափարը, ինչը դրական ազդեցություն է ունենում երիտասարդ սերնդի ապագան կերտելու հարցում:

2012 թվականը Հայաստանի պետական երիտասարդական նվագախմբի համար նշանավորվել է ակտիվ համերգային գործունեությամբ, որի ընթացքում արդեն կայացել են թվով 29 համերգային ծրագիր, առաջիկա ամիսներին նախատեսվում է կյանքի կոչել ևս 6-ից 8-ը միջոցառում: Սույն թվականի նոյեմբերի 17-ին Երևան է ժամանելու Կանադայից հրավիրված հանրաճանաչ դաշնակահար Յան Լիշեցկին, նոյեմբերի 21-ից դեկտեմբերի 18-ը ընկած ժամանակահատվածում անցկացվելու է Հայ կոմպոզիտորական արվեստի փառատոնը, որի շրջանակներում տեղի կունենա 6-ից ավելի համերգ-միջոցառումներ:  Սպասվում է նաև իրագործել ամանորյա համերգային ծրագիրը:  
Տվյալ բնագավառում իրականացվող քաղաքականությունը.
Գործող քաղաքականության փոփոխություն չի նախատեսվում: Իրականացվող քաղաքականությունն է՝ խրախուսել կրթական ոլորտում  բարեփոխումների իրականացումը և դասական երաժշտության բնագավառում երիտասարդների պատրաստվածության մակարդակի բարձրացումը:
Կարգավորման նպատակը և բնույթը.

Հայաստանի Հանրապետության բարձրագույն ուսումնական հաստատությունների ուսանողների որակյալ կրթություն ստանալու, սոցիալական վիճակը բարելավելու և դասական երաժշտության բնագավառում երիտասարդների պատրաստվածության մակարդակը բարձրացնելու նպատակով նախարարությունը առաջարկում է անհրաժեշտ 112000.0 հազար դրամը տրամադրել ՀՀ 2012 թվականի պետական բյուջեի 09.02.01<<10. Մասնագիտացված հանրակրթական ուսուցում>>, 09.02.02<<11. Մասնագիտացված հանրակրթական ուսուցում>> (տնտեսումը առաջացել է Ապարանի ռազմամարզական վարժարանի նախատեսված ծավալով չգործելու հետևանքով) և 09.03.01.<<01. <<Նախնական մասնագիտական /արհեստագործական/ կրթություն>> (տնտեսումը առաջացել է սովորողների միջին տարեկան թվաքանակի նվազման արդյունքում) ծրագրերով նախատեսված միջոցների ակնկալվող խնայողություններից:  
 Նախագծի մշակման գործընթացում ներգրավված ինստիտուտները և անձինք. 

ՀՀ կրթության և գիտության նախարարության աշխատակիցները: 

 Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում կբարելավվի Հայաստանի Հանրապետության բարձրագույն ուսումնական հաստատությունների ուսանողների կրթական, սոցիալ-տնտեսական, զբաղվածության, հոգևոր-հայրենասիրական առկա վիճակը և կբարձրանա դասական երաժշտության բնագավառում երիտասարդների պատրաստվածության մակարդակը:

Արմեն Աշոտյան

Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ ու լրացումներ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:























































































































































